
Талат къоялъ районалъул 
бетIер АнвархIажи Вечедовас   
тIобитIана райадминистра­
циялъул отделазул, учрежде­
ниябазул ва организациялъул 
нухмалъулелги гIахьал гьарун 
иргадулаб данделъи. 

Гьениб байбихьудаго хал 
гьабуна районалъул бетIерасул 
цереккун  кьурал тIадкъаял 
тIуразариялъул.

Районалъул 90 сонилаб    
юбилей тIобитIиялъе  гьабулеб 
хIадурлъиялъул бицун кIалъазе 
вахъана райадминистрациялъул 
жанисеб политикаялъул отдела­
лъул нухмалъулев МухIамад 
Коратов. 

Гьес бицана гьеб рахъалъ 
гьабулеб хIалтIул, гьедин­
го  кIвар буссинабуна гьа­
ризе кколел тадбиразде ва  
дандчIвалел захIмалъабазде.      

-ГIуцIиялъулаб комитет 
хIалтIулеб буго кIвахI тун. 
ДандчIвалел захIмалъаби  гIе­
мерал руго, тохаб буго  росдал 
администрациябазул рай­
оналъул тарихалъул тIехь 
хъваялъе гьабулеб  кумек, гьеб 
рахъалъ  щвалде щвараб кумек 
щолеб  гьечIо  школаздаса ва 
маданияталъул учреждения­
баздаса,-ян абуна гьес.

Араб соналъ районалъул 
маданияталъул управлениялъ 
гьабураб хIалтIул  бицун кIа­
лъазе яхъана  гьеб  управ­

лениялъул нухмалъулей ХIали­
мат АхIмадова.

-Араб сон культураялъул 
управлениялъе районалда тIо­
ритIарал тадбиразул рахъа­
лъан хIалуцараб ва гъорлъ 
босараб, бечедаб букIана. 
Районалда хIалтIулеб буго 
22 культураялъул учрежде­
ние, 20 культуриябгун хIухь­
бахъиялъулаб  центр ва рай­
оназда гьоркьосеб библиотека. 
2018 соналъ  районалъул куль­
туриял учреждениябаз тIо­
битIана 547 тадбир. Гьениб 
гIахьаллъи гьабуна 15 азар­
гоялдасаги цIикIкIун чияс. 
Гьезда гьоркьоса 56 тадбир 
тIобитIана лъималазе, гьенир 
гIахьаллъана 5000 цIикIкIун 
лъимер.

ГIемераб хIалтIи гьабуна   
райцентралда халкъалъе  куль­
турияб рахъалъ  хIухьбахъиялъе 
шартIал чIезариялда сверухъ. 
Берцинго къачIана  МухIамад 
Шамхаловасул цIаралда бу­
геб районалъул росабазда 
гьоркьосеб библиотекаялъул 
мина. ТIорччодалъун хинлъи 
кьолеб системаги  хисун, гьеб 
бачана  газалдалъун хIалтIулеб  
къагIидаялде. Гьанжеги гьабизе 
хIалтIи гIемераб буго, амма 
гIарцулал сурсатал мукъсанал 
рукIиналда бан, гIорхъи чIвазе 
кколеб буго. Божула районалъул 
тIалъиялъ маданияталде кьолеб 
кIвар цIикIкIинабилин.

Гьединго районалда ва 
республикаялда  тIоритIарал 
тадбиразулъги гIахьаллъи гьа­
буна культураялъул  управ­
лениялъул  коллективалъ. 
ТIоритIана конкурсал, хIу­
куматалъул ва халкъиял бай­
рамал, гьединго районалъул  
байрамалги, - ян бицана гьелъ.

Данделъиялда  гьеб   суалал­
да сверухъ жиндирго пикраби  
загьир гьаруна  районалъул 
бетIер АнвархIажи Вечедовас.  
Районалда      халкъиял  гIадата­
зулгун маданияталъул централъ 
гьабулеб хIалтIи гIей гьечIеб 
букIин бихьизабуна гьес.

-КъваригIун буго гIадамазул 
маданиял тIалабал тIураялъул 
хIалтIи  цебетIезабизе. Гьеб 
мурадалъе гIоло   бажари  бу­
гел лъимал ва гIолилал тIати­
нариялда тIад хIалтIизе,   
миллиял гIадаталгун халкъияб 
кIалзулаб гьунар цIунизе 
ва  гьеб цебетIезабизе, -ян 
лъугIизабуна гьес жиндирго 
кIалъай.

Араб арбаг��������������   I ������������  къоялъ������    рай­
администрациялда тIобитIана 
терроризмалде дандечIеялъул 
районалъул комиссиялъул ир­
гадулаб данделъи.

Гьелда гIахьаллъи гьабуна 
АТКялъул членаз  ва гьелъул 
аппараталъул  хIалтIухъабаз, 
районалъул прокурорас, уч­
реждениябазулгун организа­
циябазул нухмалъулез.  

Дандеруссин рагьулаго 
районалъул  АТКялъул нухма­
лъулев, районалъул бетIер 
АнвархIажи Вечедовас бицана 
жакъа хал гьаризе росулел 
суалазул кIваралъул ва гьаризе 
кколел  профилактикиял тадби­
разул хIакъалъулъ.

-Жакъа нилъ данделъун 
руго терроризмалъул  идеоло­
гиялде данде рагъ баялъул 
ва гьеб вахIшияб  пишаялъул  
хIасилаздаса цIуни мурадалда  
гьаризе кколел тадбиразул  
бицине.

Нилъеца кIвар кьезе ккола 
терроризмалде данде гьабулеб  
информационнияб рагъде. Бе­
гьуларо   гIодоре риччан чIе­
зе, балагьизе ва  гIенеккизе 
ккола сверухъ бугеб  ахIвал-
хIалалъухъ,  божизе бегьуларо    
нилъеда сверухъ бугеб   ахIвал-
хIал лъикI  батилин, -ан абуна 
гьес. 

ТIаде щолел байрамазул 
къояз-23 февралалда ва 8 
марталда  гIадамал  гIемер  
руссунел бакIазда террориз­
малдаса  ва цIаккеялдаса хIин­
къи гьечIолъи   букIинабиялда 
сверухъ полициялъ   гьабулеб 
хIалтIул бицун кIалъазе ва­
хъана  МВДялъул  районалда 
бугеб отделалъул штабалъул 
нухмалъулев ГIумарасхIаб 
Нуцалханов. Гьес лъикIаблъун 
бихьизабуна учрежденияба­
зулгун организациябазул нух­
малъулез байрамалъулал  тад­

бирал тIоритIизесел къоял 
ва заман  жидеда цебеккунго 
лъазаби. Гьеб  чара гьечIого  
хIажатаблъун  кколин  абуна 
Нуцалхановас отделалъе  

гьел къоязул хIалтIул график 
гIуцIизе.

Гьединго гьес бицана тус­
нахъалдаса тIадруссаралгун 
гьаризе кколел  тадбиразул 
ва гьезулгун букIине  кколеб 
бухьеналъул.

Мекъаб  идеологиялде 
гъорлъе ккечIого рукIиналъе 
гьаризе  кколел тадбиразул 
бицана районалъул прокурор 
Ильяс Вакиловас ва ФСБялъул 
управлениялъул Болъихъ бу­
геб  отделалъул кIиабилеб от­
делениялъул  нухмалъулев 
МухIамад Дибировас.

ЦIаккеялдаса хIинкъи  гье­
чIолъи   букIинабиялда сверухъ  
гьарулел тадбиразул   бицун 
кIалъазе вахъана  райадми­
нистрациялъул  хIалтIухъан 
МухIамад Сиражудинов.

ЦIумада муниципалияб  
районалъул 2018-2020 соназе 
терроризмалъулгун экстремиз­
малъул  идеологиялде данде­
чIеялъул хIалтIул  комплексияб 
план тIубаялъул хIакъалъулъ 
информация гьабуна района­
лъул бетIерасул хIинкъи гье­

чIолъиялъул рахъалъ замес­
титель, районалъул АТКялъул  
секретарь МухIамадрасул Гаги­
евас.

Эчеда росулъ  терроризмал­
дегун экстремизмалде  данде 
гьабулеб профилактикияб  
хIалтIул бицун кIалъазе ва­
хъарав Эчеда росдал ад­
министрациялъул бетIер 
ГIабдурашид  КъурамухIама­
довас баян гьабуна росдал 
администрациялъулги, депу­
татазулги, школалъул ди­
рекциялъулги, росдал жамагIа­
талъулги цадахъаб хIалтIул 
хIасилалда лъикIлъун бугин  
росулъ гIадлу-низам  ва 
законалъул тIалабал тIурай. 

Терроризмалъул мухъилъан 
къватIиве вачIарав жив-
живасулгун гьабулеб  профи­
лактикияб  хIалтIул бицун 
кIалъазе вахъана районалъул  
АТКялъул аппараталъул хIал­
тIухъан МухIамадхIажи Ха­
лилов. Гьес  мухIканго бицана 
гьеб хIалтIул гIуцIиялъул ва 
гьеб рахъалъ кколел  лъикIал  
хIасилазул хIакъалъулъ. Араб 
соналъ АТКялъул аппараталъул 
хIалтIухъабаз  тIоритIун ру­
го профилактикиял тадби­
рал. Законниял гурел яргъид  
гIуцIарал къокъабазда  гьор­
кьор рукIарал  росалги чIван, 
къороллъуда  хутIарай ункъо 
чIужугIадангун ва гьезул лъи­
малгун тIоритIун руго  данд­
чIваял. Гьединал хъизамазул 
лъимал гIахьал гьарула спор­
тивиялгун культуриял тадбира­
зулъ.

Данделъи ана пайдаяб ахI­
вал-хIалалда, гьоркьор лъурал 
суалазда тIасан рекъон кколел 
хIукмабиги къабул гьаруна.

  

Терроризмалдегун  экстремизмалде 
данде  къеркьей

Районалъул юбилеялде хIадурлъиялъул ва  маданияталъул управлениялъул 
хIалтIул суалал  гIенеккана райадминистрациялъул данделъиялда

КIвар бугел                 
масъалаби рорхана



 2                           ЦIумадисезул гьаракь                     2019 соналъул 22 февраль

 Росулъ мугIалим кидаго вукIана цIалдохъа­
насе  гуревги, киназего  мисалиявлъун.  ЛъикIав 
учителасулъ букIине ккола  лъималаздехун гIор­
хъи гьечIеб рокьиги, рухIияб бечелъиги, гъвари­
даб лъайги, къохIехьейги, сабруги. Гьел кинал­
го рахъал хасиятал ругин абизе бегьула  Зайнаб  
ХIажиевалъе. 1973 соналъ Буйнакск шагьаралъул 
кIиабилеб педагогикияб училищеги  лъугIун Зай­
наб Шамхаловна ячIана  жиндирго гIагараб Гьи­

гьалъ росдал гьоркьохъеб школалде хIалтIизе. 
ЗахIматалъулаб нух байбихьана  байбихьул клас­
сазул  мугIалимлъун. ХIалтIудаса ятIалъичIого 
цIалана Дагъистаналъул  пачалихъияб универси­
теталъул дагъистаналъулаб филологиялъул фа­
культеталда. ХIалтIиги, цIалиги, рукъ-лъималги 
бажарун цебехун бачана Зайнабица. АнцIила 
микьго соналъ хIалтIана гьей  гIурус мацIалъул  
ва литератураялъул мугIалимлъун, хадуб  байби­
хьана  авар мацIалъул  ва литератураялъул дар­
сал кьезе. Гьелдаса нахъе  хилиплъичIо  Зайнаб 
Шамхаловна авар мацIалъе, жакъаги   малъулеб 
буго росдал лъималазда авар мацI ва литера­
тура.  Къойил хIалтIула гьей жиндирго махщел 
камил гьабиялда тIад,  гьаб захIматаб   рахьдал 
мацIаздехун   бербалагьи чучлъулеб заманалда 
гIемер кIвар кьола гьелъ цIалдохъабазул магIарул 
мацIалдехун рокьи бижизабиялде. Гьелъул мура­
далда  тIоритIула  авар мацIалъул анкьал, рагьа­
рал дарсал,  рахьдал мацIалъул къо, конкурсал, 
данделъаби ва цогидалги тадбирал. Гьел тадби­
разулъ гIахьаллъи гьабула  цIалдохъабазул эбел-
инсуцаги. 

Авар  мацI малъиялда цадахъго  кIудияб  

кIвар кьола гьелъ    тарбия кьеялъеги. ГIемер би­
цуна  магIарул  гIадатазул, умумузул рукIа-ра­
хъиналъул,  авар маданияталъулгун адабияталъул.

Гьелъул жигараб хIалтIул хIасилалги  лъи­
кIал ккола.  Районалда  тIоритIулел тадбираздаги 
жигараб гIахьаллъи  гьабула гьелъ ва гьелъул 
цIалдохъабаз. Сонайил гIахьаллъула Зайнабил 
цIалдохъаби районалъул олимпиадабазда ва 
конкурсазда. Гьенирги гьез лъикIал хIасилал ри­

хьизарула. Гьаб ахираб   лъаб­
го соналъги авар мацIалъулгун 
адабияталъул  олимпиадабаз­
да  тIоцересел бакIал щва­
на гьелъул   7-10 классазул 
цIалдохъаби ХIажимурад Абака­
ровасе, Асият МакахIажиевалъе, 
ПатIимат Гъазиевалъе, Шамси­
ят Къадиевалъе, Мадина Гъа­
зимухIамадовалъе, кIиабилел 
бакIал - Фатима ГIалиевалъе, 
ГIамирло ГIамирлаевасе, Муи 
Шамиловалъе, Меседо Канзу­
лаевалъе. Ахираб кIиго соналда 
жаниб рекIехъе кечI рикIкIуне­
зул районалъул къецазда бер­
гьарай гьелъул цIалдохъан Муи 
Шамилова   республикаялъул 
конкурсазда кIиабилей ва лъа­
бабилей призерлъун яхъана. 
Исанаги районалъул къецазда 
бергьарай Аминат  МухIамадова 
гIахьаллъана республикаялъулаб 
конкурсалда ва мустахIикълъана 
кIиабилеб бакIалъе. «Рахь­
дал мацIазе кIиабилеб рухI» 
республикаялъулаб сочинения­
базул конкурсалъулъги Мадина 
ГъазимухIамадовалъе ва Ба­
риян АбутIалибовалъе щвана  
кIиабилел бакIал. Гьел киналго 

ккола Зайнабил  захIматалъул рахIат гьечIел къо­
язулги макьу гьечIел сардазулги хIасилал.

Сундулъго гIадлу бокьулей, свак лъачIого 
хIалтIи гьабулей Зайнабил хIурмат гьабула шко­
лалъул нухмалъиялъги, росдал гIадамазги, рай­
оналъул лъайкьеялъул управлениялъги. Гьей 
гьелъие мустахIикъайги йиго. ГIагараб росдал 
школалда цIи-цIияб гIел куцалаго унеб буго За­
йнабил кIикъоялда анлъабилеб сон. ЛъикIаб 
тарбия ва тIадегIанаб лъай кьуна гьелъ жин­
дирго лъималазеги, вас Шамилица лъугIизабуна 
Дагъистаналъул педагогикияб университеталда 
правоялъул факультет,  ясал Шамай ва ПатIимат 
ана эбелалъул нухдасан.

ХIалтIул лъикIал хIасилазе гIоло Зайнабие 
щвана Россиялъул Федерациялъул   лъайкьеялъул 
ХIурматияй хIалтIухъан абураб цIар, гьединго 
кIодо гьаюна  районалъул лъайкьеялъул управ­
лениялъул ХIурматалъул грамотабаздалъун ва  
гIарцулал сайгъатаздалъун. Амма Зайнабие  сун­
дасаго хирияб буго  цIалдохъабазул эбел - инсул 
разилъи ва гьезул баркала.                

            
                               Зульфия Сажидова

  Лъайкьей

Авар мацIалъул лъикIай мугIалим

14 февралалда ТIинди школалда тIобитIана 
районалъул байбихьул школазул мугIалимзабазул 
семинар. Гьенив гIахьаллъана  лъебергогIанасев 
мугIалим.

Семинар байбихьана ТIинди школалъул 
байбихьул классазул мугIалимзаби Загьра Му­
хIамадовалъул, Xузеймат ГIалимухIамадовалъул, 
Маймунат ва Мадина ХIажиевазул рагьарал дар­
саздаса.                                                                                                                                   

Хадуб байбихьана семинаралъул хIалтIи. 
Гьелъие нухмалъи  гьабуна районалъул лъайкье­
ялъул управлениялъул  методистал Шагьрудин  
АхIмадовас ва Хадижат  Камиловалъ.                                                                                            

Шагьрудин АхIмадовас бицана байбихьул 
классазул мугIалимзабазул хIалтIул, гьезда цере 
чIарал масъалабазул ва гьезие чIезаризе кколел 
шартIазул хIакъалъулъ.                                          

Жидерго хIалтIул хIалбихьиялъул би­
цун кIалъазе рахъана Агъвали гимназиялъул 
байбихьул классазул мугIалимзаби Касимат 
МуртазагIалиева, ПатIимат  Къадилова, ТIад­
гьаквари школалъул мугIалим, байбихьул клас­
сазул мугIалимзабазул цолъиялъул нухмалъулей  
Cабигат  АбдулхIакъова.                                                                                                                                  

Семинаралъул хIалтIи ана пайдаго ва тIаде­
гIанаб  даражаялда. 

Данделъиялъул ахиралда кIалъазе вахъа­
рав ТIинди школалъул директорасул  замести­
тель МухIамад МуртазагIалиевас баркала загьир 
гьабуна  семинар тIобитIизе жидехъе рачIарал 
мугIалимзабазе.

  
                    МухIамад МуртазагIалиев

МугIалимзабазул семинар

ХIабиб НурмухIамадовасул приз

                                            (тыс. руб.)
№ Наименование                         2018 год (сумма)

п/п

показателей Назна­
чено

Уточн. 
назнач.

Исполе­
ние

% ис­
полн.

  2 3 4 5 6

  Собственные доходы:        

1 Налог на дох. физ. лиц 576,9 576,9 616,1 106,8

2 Земельный налог 25,0 25,0 108,3 433,2

3
Налог на имущества 100,1 100,1 103,7 103,6

 
Прочие 
налоги(неналоговые)

  254,6 254,6 100,0

 
невыясненные 
поступления

    35,6  

4
Сельхоз налог 10,0 10,0 3,9 39,0

  Итого собственные доходы 712,0 966,6 1122,2 116,1

  Трансферты        

1 Объем дотаций  
5922,0 6533,2 6533,2 100,0

2 Субвен.регист.актов ЗАГСа        

3 Субвен. ВУС        

4 Стихия        

5 недоданная сумма 2016г 262,0 275,6 275,6 105,2

  Итого 6184,0 6808,8 6808,8
100,0

  Всего доходов 6896,0 7775,4 7931,0
102,0

           
  Расходы:        
1 Аппарат 1289,6 1672,5 1672,4

100,0

  в т.ч. зарплата 1111,1 1320,1 1319,1
99,9

2 Проведение выборов        

3 Резервный фонд 30,0   14,0
46,7

4 ЗАГС        

5 ВУС        
  в т.ч. зарплата        

6 ЖКХ 4543,6 5447,0 5248,0
96,3

   в т.ч. зарплата 3374,5 3376,0 3376,0
100,0

7 Молодёжная политика 5,0   0,0
0,0

8 Культура 947,8 1073,0 1072,8 100,0

  в т.ч. зарплата 947,8 1073,0 1072,8
100,0

9 ФК и спорт 50,0 80,0 71,9
89,9

  Стихия        

  Всего расходов 6866,0 8272,5 8079,1 97,7

  в т.ч. зарплата 5433,4 2393,1 5767,9 241,0

              Глава сельского поселения   «село Агвали»                       З. Загидов

Дагьаб цебе Лъондода росдал школа-пансионаталъул меценат 
МухIамад  Асадулаевас тIобитIана  т1адагьаб ц1айиялда UFCалъул   
чемпион  ХIабиб НурмухIамадовасул призазе гIоло нилъер райо­
налъул 5-11 классазул  цIалдохъабазда гьоркьоб гIурус мацIалъул 
ва литератураялъул олимпиада. 

Гьенир хIурматиял гьалбал хIисабалда гIахьаллъана  Дагъ­
истаналъул пачалихъияб университеталъул гIурус литература­
ялъул кафедраялъул доцент, филологиял  гIелмабазул кандидат  
Муса ХIажиев,  районалъул лъайкьеялъул управлениялъул нух­
малъулев Муса Гьарунов, районалъул лъайкьеялъул управлени­
ялъул «Пагьму-гьунар бугел лъимал» централъул нухмалъулев 
ГIалихIажи ХIусенов, районалъул лъайкьеялъул управлениялъул 
методист Шагьрудин АхIмадов. Олимпиадаялда гIахьаллъи гьабу­
на районалъул анцIила ункъо школалъул  ункъого цIалдохъанасгун 
мугIалимас.  

 Тадбир рагьана ва нухда бачана   Муса  ХIажиевас. Гьес къокъ­
го бицана ахираб заманалда лъималазда  лъай ва гIелму гъваридго 
лъаялде ХIабиб НурмухIамадовас кьолеб кIваралъул, баян гьабуна  
Лъондода школалда гьеб тIобитIиялъе гIиллаги, бихьизабуна чем­
пионасул хIакъалъулъ бахъараб видеороликги.

Интеллектуалиял хIаязул хIасилал рачунаго щибаб классалда­
са тIаса вищана анкь-анкь цIалдохъан.  ЛъикIаздаса лъикIаллъун 
рикIкIана  тIоцересел бакIал щварал  ТIиссиахикь школалъул  5 
классалъул цIалдохъан ХIалимат ГIабдулаева, Хуштада школал­
даса  Фатима ЖахIпарова (6кл.), ТIинди школалъул  цIалдохъан  
Амина ГIабдулаева (7кл.), ТIадгьаквари школалъул цIалдохъан 
МухIамад ГIабдулхакъов (8кл.), ТIиндиса школалъул цIалдохъан 
ПатIимат Исрапилова (9кл.), КIванада школалдаса ПатIимат 
ГIисадибирова (10 кл.) ва  Агъвали гимназиялъул  11 классалъул 
цIалдохъан МухIамад МухIамадов.

 Бергьаразегун призеразе ва гьезул учительзабазе  кьуна  жи­
де-жидер даражаялъул грамотаби, гIарцулал сайгъатал, тIахьал ва 
тIагърал.

Тадбиралъул ахиралда районалъул лъайкьеялъул управлени­
ялъул нухмалъулев Муса Гьаруновас баркала загьир гьабуна  гьеб 
тадбиралъе спонсорлъи гьабурав ХIабиб НурмухIамадовасе,  тад­
бир гIуцIарав МухIамад Асадулаевасе ва  гьеб нухда бачарав Муса 
ХIажиевасе. 

Тадбиралдаса разиго хутIана цIалдохъаби, мугIалимзаби ва      
гIуцIарухъаби.                                                             

                                                                   Зульфия Сажидова

Исполнение бюджета администрации 
сельского поселения «село Агвали» 

2018 года

  Районалъул тарих

                       (Цебесеб 7 номералда)

ЦIакъ захIматал сонал 
рукIана гьел.  1941   соналъ  
байбихьана  КIудияб Ва­
тIанияб рагъ. 1941-1945 
соназ КIудияб ВатIанияб  
рагъда гIахьаллъи гьабуна 
районалъул 2187 чияс, 
гьездаса тIадруссана 1311 чи, 
рагъул байдабазда   вуссинчIо 
876 чи. 

Район  гIуцIун тIоцере­
сел къояздаса нахъе 
партиялъул    райкомалъ 
къойилаб хIалтIи гьабуна 
районаллъе гIолохъанал  спе­

циалистал  хIадур гьариялъулъ. Пачалихъалъул тIадегIанал 
ва хасал гьоркьохъел цIалул заведениябазда цIализе лъугьана 
районалъул гIолилал.  ЦIакъго цIикIкIараб кIвар кьолаан доб 
мехалъ инсанасул къадру-къимат  борхизабиялде.

Дида лъалелдаса нахъе росулъ школалъул директорасул 
ва учителасул букIана кIудияб къимат. Дир  гIелалъул 
цIалдохъабазе тIоцебесеб классалдасаго  нахъе учителасул 
рагIи  букIана законлъун, учитель данде ккани, нижеца 
ботIродаса тIагъур бахъулаан гьесул хIурмат гьабун.

Сонидаса сониде лъикIлъулеб букIана  районалъул 
гIадамазул рукIа-рахъин, цебетIолеб букIана экономика, со­
циалиябгун-культурияб рахъ.

Райцентралда ва  росабалъ рана школал, клубал, биб­
лиотекаби, больница, медпунктал, учрежденияби-орга­
низациябазда хIалтIулел гIадамазе рана административиял 
минаби,  рана колхозазе   контораби, гIи-боцIул фермаби ва 
цогидалги гIадамазул хъулухъ тIубаялъе къваригIарал бакIал, 
машинадул  нухал. 

Умумузул аби буго «Араб заманаялъул лъугьа-бахъин 
лъачIони, букIинеселъул хIасил лъаларин»-абун.

Ракъул ва  рагъул захIматаб заман бугониги, халкъалда 
кIвана магIишатал церетIезаризе. 

КIВАНАДА. Росу гIуцIун буго XV аб. гIасруялда 
Пай, Лаги, Цабакол, Гороши, Рекала абурал  гьитIинал 
колабаздаса. Гьенир рукIун руго атасаби, хараби, баргантали, 
нухаби абулел тухумал.. Гьел колабазда гIумру гьабулел 
гIадамазда гьоркьор  кколел рукIун руго тунка-гIусиял. Гьебги 
хIисабалде  босун хIукму гьабун буго гьез цо росу гIуцIизе. 
Гьез лъиениги магъало кьола букIун гьечIо,  амма къуватал 
тухумаз ракьал, буголъи рахъулел рукIун руго жидеего 
тохал тухумаздаса. Гьезул аслияб магIишат  букIун буго ракь 
хIалтIизаби, гIи-боцIи хьихьи ва ахал гIезари. Гьениб цIулал 
гьарурал станоказда квасул кваралги  гьарун  гьабулеб букIун 
буго батIи-батIияб къайи: квасул къандалъаби, ургал, дарцал 
(квасул хьитал). Гьелдаго цадахъ хIадур гьарулел рукIун руго 
маххул, гIарцул, цIулал   батIи-батIияб къайи-къоно. Цогидал 
росабалъеги ун тIорщел, гIи-боцIи  бичун-хисун босулеб 
букIун буго ретIел, рукъалъе къваригIараб къайи-къоно ва 
ярагъ.

КIванада росулъ XV аб. гIасруялда рукIун руго насра­
ниязул  диналъул гIадамал. XVI  аб. гIасруялъул байбихьуда  
Гьидалъан бачIараб боялъул чабхъеналъул хIасилалда росулъ 
тIибитIизабун буго исламияб дин. Росулъ бусурбабазул 
къиматал бакIаллъун рикIулел рукIун руго мажгит ва  
шайихзабазул хабал.

Совет хIукумат гIуцIаралдаса нахъе росулъ тIоцебе 
гIуцIун буго  крестком, щвараб хайир бикьулеб букIун буго 
гIарзабазда рекъон мискинал  магIишатазе.

1934 аб. соналъ росулъ гIуцIун буго  цадахъаб цолъи 
(артел) гьелъухъе кьун буго  кресткомалъул букIараб ракь, 
боцIи ва цогидабги буголъи, гьелъги бачIараб хайир  бикьулеб 
букIун буго гьединго мискинал агьлу-хъизамазе.

1936 аб. соналъул  декабрь моцIалда росулъ гIуцIун буго 
Самурскиясул цIаралда  колхоз. 1980 аб. соналъ колхозалъул 
букIун буго 742 чIегIер хIайван, гьездаса 254 бечIулеб гIака, 
3210 гIи-цIани ва 74 гектар  ахалъул.

КIвандерил гъутан гьечIолъиялдалъун гьезухъе 
кьуна   гIи-боцIи хьихьизе  «Игьадахъ» мегIер. Колхозалъе  
Хадубккун колхозалъе кьун буго  БагIарав партизан абураб  
цIар. ХIалтIулъ росарал бергьенлъабазе гIоло колхозалъул 
правлениялъул председатель ХIажиев Хизри,  гIачиязул 
фермаялъул нухмалъулей  Гъазиева  ХIалимат, рохьдохъаби 
Салиев ГъазимухIамад ва  ХIасанов ГIумар мустахIикълъана 
пачалихъалъул орденазе ва  медалазе. КIвандерие кIудияб 
лъугьа-бахъинлъун букIана  районалда  тIоцебе I93I аб. соналъ 
росулъ   гьоркьохъеб школа рагьи. Гьенир цIалана  Совет 
Союзалъул БахIарчи Къади Абакаров, Шамхалов МухIамад- 
республикаялъул  «БагIараб байрахъ» газеталъул бетIерав 
редакторлъун хIалтIарав, ГIисаев ШапихIажи ГIабдулаевич- 
партиялъул ЦIумада  райкомалъул тIоцевесев секретарьлъун 
хIалтIарав, СССРалъул Верховный Соеталъул  щуабилеб 
ахIиялъул депутат, гIумрудул ахирал соназДагъистаналъул  
пачалихъияб университеталъул  парткомалъул секретарьлъун 
вукIарав, Деньгаев Расул, Гъазуев МахIамадхан- партиялъул 
ЦIумада  райкомалъул тIоцевесев секретарасул хъулухъалда 
хIалтIарал, МукIучев ГIабдухIалим- партиялъул обкомалъул   
инструкторлъун хIалтIарав, ГIисаев МухIамад ГIабдулаевич-

ЦIумада райисполкомалъул председетельлъун хIалтIарав, 
МухIамадов ГIамир ГIамирович,  ветеринариял гIелмабазул 
доктор, Дагъистаналъул росдал магIишаталъул институ­
талъул   профессор,   гIемерал соназ ЦIумада ва Болъихъ  
районазда судьялъун ва прокурорлъун хIалтIарав Къадиев 
ИманшапигI.

1927 соналъ КIванада росулъ гIуцIана комсомолазул 
ячейка, гьелъул комсорглъун вищун вуго  Акнадаса АсхIабов 
МухIамад, 1936 аб��������������������������������������     . ������������������������������������    соналъ������������������������������     �����������������������������   росулъ�����������������������    гIуцIараб комсомол ор­
ганизациялъул  секретарьлъун вукIун вуго Гъазиев ГIумар. 
КIванадаса ГIалиев МухIамадтIагьирица нухмалъи гьабуна 
нилъер районалъул исполнительнияб комитеталъе. 

БахIарчияб гIахьаллъи гьабуна кIвандерил гIолохъабаз 
КIудияб ВатIанияб   рагъулъ. Рагъде ун  вуго  152 чи,  гьездаса 
тIадвуссун гьечIо 52 чи. 

ЛЪОНДОДА. Росдал  цIар рагIула гьеб росулъ   букIа­
раб къавмалъул цIаралда хурхун лъураб. Гьениб букIун буго 
«Гьинди» абулеб къавм, хадубккун гьеб цIар хисун  буго  
«ГьиндучI»-абун.

Росу гIуцIун буго тушманаслдаса цIуниялъе санагIатаб  
бакIалда. БакътIерхьул рахъалда рукIун руго хьуцIал, се­
вералъул рахъалда-гучаб рохь, бакъбаккул рахъалда  
-кьураби. Росдал борхалъиялъул цо-цо бакIалда ратула  
насраниязул гIадал  хабал, цо-цо бакIазда хъанчал. Гьел 
хIужабаз  бихьизабулеб буго доб заманаялъ гьенир  гIумру  
гьабун рукIин насранияб  диналъул гIадамал.

АнцуIила щуабилеб гIасруялъул ахиралда ва  анцIила 
анлъабилеб гIасрудул байбихьуда  байбихьун буго  росулъ  
исламияб дин тIибитIизабизе. Дин  тIибитIизабизе рачIун 
руго гIахьвалазул рахъалдаса «Гьирари» абулел гIадамал, 
гьез  росулъ бан буго мажгит,  гьабсагIатги гьеб мажгит 
цIунун буго.

КIудияб  лъугьа-бахъинлъун ккана росдал халкъалъе 
Советияб власть гIуцIи. Цо-цоязе гьеб гIуцIи рекIее гIун 
гьечIо, амма  цIикIкIараб халкъалъ гьелъул рахъ ккун буго.

Росулъ гIуцIана сельсовет, крестком, рагьана росулъ 
ликбез. Хадубккун рагьана партиялъулгун  комсомолалъул  
гIуцIалаби. Росулъ 1936 соналъ  гIуцIана Орджоникидзел   
цIаралдап колхоз. ТIоцебе колхозалда букIана чамалиго 
оц, кIиго  чу, кIиго  пуруц-рукь, хадубкун бечелъана кол­
хоз. Росулъе рачIана  специалистал, цIияб техника. 
Колхозалъул церехъабилъун рахъана гIухьби МикагIилов 
МухIамад, НурмухIамадов МухIамад, ХIажимухIамадов 
ГIиса, ХIизбулаев  Абакар ва цогидалги.ЛъагIалда жаниб 
цо��������������������������������������������������������         гIакдадаса бечIулеб �����������������������������������     рахьдал����������������������������      ���������������������������    къадар���������������������     1100 кг. бахана кол­
хозалъул   дояркаби Идрисова ХIабсатил, Гъазиева Панзил, 
Джамалудинова ПатIиматил, ХIажиева  Зайнабил, Абакарова 
ПатIиматил. Киналго гьел мустахIикълъана  пачалихъалъул 
шапакъатазе. 

Росулъ хIалтIулеб букIана  халичаби рессулеб КIа­
ратIисеб фабрикаялъул цех,  гьенир������������������������� хIалтIулел  рукIана лъе­
берго гIанасей яс. Гьезда гьоркьор  рукIана  коммунистияб  
захIматалъул церехъаби АсхIабова ГIайшат, МукIошдибирова 
Зайнаб, НурмухIамадова А.

Лъондода росулъа рахъана машгьурал гIадамал. 
Районалда тIоцеве профессорлъун  вахъана  лъондодаса 
ГIамир МухIамадов, КIудияб  ВатIанияб  рагъул ветеран. 
Рагъдаса вуссун хадув  цIалана Буйнакск шагьаралъул росдал  
магIишаталъул техникумалда,хадув - Дагъистаналъул росдал 
магIишаталъул институталда.�������������������������     ������������������������   Гьев��������������������     вукIана ветенрина­
риял гIелмабазул доктор, хIалтIана гьебго институталда.  
Хъвадарухъан МухIамад Шамхаловас нухмалъи гьабуна  
республикаялъул магIарул мацIалда бахъулеб   букIараб  
«БагIараб  байрахъ» газеталъе. 

Районалъул гIадамазе къимат бугев чилъун вукIана   
гьесул гьитIинав вац Шамхалов ГIабдула. Лъондода росулъа 
ккола педагогигикиял гIелмабазул доктор, профессор 
МухIамад ХIайбулаев. Гьев вуго кIудияб хъизамалда гьоркьов 
гIурав, гьитIинго эменги хун гIажизай эбелалъ тарбия кьун 
гIурав чи. 

Лъондода росдал къадру-къимат бугел гIадамазда 
гьоркьоса вукIана ГIалихIажиев МухIамад. Гьевгун ца­
дахъ дие хIалтIизе щвечIо. Гьев  райисполкомалъул пред­
седательлъун хIалтIулеб заманаялъ (1970-1974 сс.) дун  
Ростовалда  партиялъул тIадегIанаб школалда цIалулев 
вукIана. Дун районалде тIадвуссиндал,  МухIамад  партиялъул 
тIадегIанаб  школалда цIализе ун  ватана. ЦIали лъугIун  
хадув гьев хIалтIана партиялъул Дагъистаналъул  обкомалъул 
росдал магIишаталъул отделалда  инструкторлъун, хадув 
Дагъистаналъул росдал  магIишаталъул  хIалтIухъабазул 
профсоюзалъул  обкомалъул председательлъун. Лъондодаса 
ккола  эконмикиял гIелмабазул доктор, профессор  Санкт-
Петербургалда  хIалтIулев  ГъазимухIамадов Гъази. 

ХУШТАДА. Районалъул кIудиял росабаздаса ккола 
Хуштада росу.   Гьеб  буго ралъдал гьумералдаса  1800 
метраялъул   борхалъуда, райцентралдаса 10 км. рикIкIад. 

800 соналъ цебе, ХIII гIасруялда (1206 с.) гьабсагIат 
Хуштада росу бугеб  бакIалда  рукIун руго  Эресси, КIарах, 
Пардаки, Горах, ХIажияруб бек ва Шугъури  абулел 
гьитIиналго  росаби.

Гьел  авалалги цолъун  1545-1550 соназ гIуцIун буго 
Хуштада росу. Хадубккун Хуштадерица къотIи гьабун буго 
сверухъ ругел Лъондода, КIванада, Гьимерсо ва  Лъибищо 

росабазулгун цолъизе, гьелъул  хIасилалда гIуцIун буго баг­
валазул  гIуцIи.  Хуштада букIун буго (бихун хадубги)  анцIила 
ункъо метралъул борхалъи бугеб  си, гьенисан  рихьулел   
рукIун руго киналго  сверухълъиялда ругел росаби.  Тушбаби 
раккидал  гьениб  гьабулеб букIун кIуй буго сверухъ  ругел 
росабалъ бихьуледухъ, гьелда рекъон  рачIулел рукIун руго 
гьенисан кумекалъе. Гьединалго сиял рукIун руго цогидал 
росабалъги.

Хуштадерил гIадамаз жигараб гIахьаллъи гьабун буго 
Шамил имамгун цадахъ гIурусазул пачаясде дандечIеялъулъ. 
Шамил имамас Кахетиялда (Грузия) I853 соналъ гьабураб 
рагъда гIахьаллъун вуго Закария ХIажиясул наибгун цадахъ 
хуштадерил лъабнусго мурид. Шамил имам асирлъуде ккун 
хадув Закария наиб тIамун вуго Лаваша пачаясул наиблъун. 
1877 соналъ хун вуго Кутиша росулъ ва гьенивго  вукъунги 
вуго. Хуштада тIоцебе ислам тIибитIизабун буго Гъази  
Гъумекиса рачIараз. Хуштада росулъ гIумру гьабун вукIун 
вуго Рутия   абун гуржияв-насранияв.  Гьев разилъун  вуго 
ислам  босизе. Гъумекисез Рутия вачун вуго лъабго  васгун 
цадахъ жидехъего. Гьенирги  цIалун живги лъабавго васги 
тIад руссун руго Хуштаде. I588 аб. соналъ Хуштада бараб 
мажгиталъул имамлъун тIамун вуго Рутия, хадубккун гьебго 
мажгиталъул имамзабилъун  рахъун руго гьесул васал Абули 
ва Альдам.

 Хадубккун Хуштада росу  лъугьун буго  исламалъул 
центрлъун, гьениве  гIумру гьабизе вачIун вуго Гъумекиса 
цIар  арав муршид Джамалудин-Гъазигъумекиса, гьес жин­
дирго ясги кьун йиго имам Шамилие чIужулъун.

 Хуштада рахъана бергьарал гIалимзаби. ПирмухIамад­
хIажи.  ГIободияв  вукIун вуго  халкъалда цIар рагIарав 
бергьарав гIалимчи. ГIободияс жив хIежалда ине цевеккун 
тIолабго Дагъистаналда ритIана шазалияб ва накъшубандияб 
тIарикъаталъул устарзаби. Гьединан устарлъи гьабизе 
тIадкъан буго ПирмухIамадхIажида. Гьелдаса хадуб 
ГIободияв ун вуго жиндирго хъизамги бачун ГIарабиязул  
ракьалде, Макка шагьаралда гьев тIамун вуго имамлъун. 
Гьес гьеб хIалтIи гьабун буго гIага-шагарго  микьго  соналъ.  
Гьесдаса къимат-къадру бугев чиги вукIун гьечIо Макка 
шагьаралда. ГIободияв хун вуго Макка шагьаралда ва гьенив 
вукъунги вуго.

Хъварщиса КъурбангIалил (Загъаласул) бищун рокьу­
лел мутагIилзабазул цоявлъун вукIун вуго жиндир бергьараб 
лъай ва  бажари бугев  багвалазул муфтилъун гIемераб ме­
халъ хIалтIарав Хуштадаса  Салимдибир. Шамиль имамас на­
иблъун тарав гьев чIван вуго Буртунаялда ккарал рагъазулъ. 
Гьесул бакIалда наиблъун тун вуго Лъондодаса Гъазиявди­
бир.

Гьединго Хуштадаса рукIун руго  гъоб заманаялъ 
бергьарал гIалимзаби:  ГIалидибир Хуштади, ГерейхIажияв, 
ГъазунхIажияв, ШапихIажияв, ГIалихIажияв ва цогидалги. 

 Гьаниб бицен гьабизе бокьун буго ПирмухIамадхIажил­
ги Дагъистаналъул рагъулав губернатор ЧIавчIавадзелгун 
ккараб лъугьа-бахъиналъул. Гьев  хIаким Хуштада ва  ТIинди 
вачIулев вугин рагIарав  ПирмухIамадхIажияс ТIиссалги, 
Хушталги, Лъандалги, КIваналги, Гьимсалги рахъизарун руго 
бихьиналги, руччабиги,лъималги  губернаторасда дандчIвай 
гьабизе. ГIанди гIорул рагIалдаса бахъараб Хуштада росу 
рагIалда  щвезегIан, ичIго  километраялъул манзилалъ, 
цоял чуязда, цогидал лъелго рачIараз гьабураб  дандчIваялъ  
кIудияб асарги гьабун буго генераласе. ПирмухIамадхIажияс, 
Гъажари колода лъикIаб гьоболлъиги гьабун, генерал рази-
ракиго регIун вуго ТIинди.

Цо-цо гIалимзабаз ва к1удияб  ригьалде рахараз 
ПирмухIамадхIажиясда (р.гI.)  абун буго гьаб тIолабго  
тIадмагIаруллъиялда вирдал кьолев дуца гьев капурчи 
гьедигIан кIодо гьавизе ккани, мун ТIадегIанав Аллагьасдаса 
хIинкъуларищан? ПирмухIамадхIажияс (р.гI.)  гьезие жаваб 
кьун буго: -Нужее гьев капурчи ватаниги,  дие гьев Алла­
гьасулги дирги тушман кколин. Дица  гьесул гурин хIурмат 
гьабураб, дица исламалъул   гьабуна хIурмат-исламалъул нух 
гIатIид гьабизе гьев тIамилин ТIадегIанав Аллагьасин-абураб 
пикруялъ гьабураб букIанин гьебин,-абун.

Гьанже заманалъул  цIар арав  гIалимчи вукIана Хуштада 
росулъа КIудияв МухIамадсаид. Гьев хIалтIана цин Хуштада, 
хадув Хасавюрт шагьаралда имамлъун, гьебго заманалъ гьес 
нухмалъи гьабуна Хасавюрталда  исламияб университеталъе.

Гьединго лъикIав гIалим вукIана ГьитIинав МухIа­
мадсаид. Гьесги гIемераб заманалъ гьабуна Хуштада имам­
лъи  ва районалъул имамзабазе нухмалъиги.

Бергьарал гIалимзабилъун рукIун руго Хуштада росулъа  
ГIалидибир хуштади, ГерейхIажияв, ГъазунхIажияв, Шапи­
хIажияв, ГIалихIажияв ва цогидалги.  

ТIарикъаталъул устарлъун вахъана ПирмухIамад­
хIажиясул вас ХIусейн, гьев репрессиялда ккун хун вуго 
Петровский туснахъалда.

ХIусейнил вас ГIабдулагьдибир вукIана  цIар арав 
гIалимчи. Гьел лъабалго гьабсагIат рукъун руго Хуштада  
хабалазда ва бусурбабаз зияратги гьабула гьениб.

Жакъа Агъвали  мажгиталда имамлъун  вуго Сайид­
хIусенхIажи, гьевги  ккола кIудияв ПирмухIамадхIажил 
васасул вас.  Гьесухъ буго дол цIар  арал устарзабазул гIелму, 
гьелдаса кIудияб пайдаги щола  жакъа нилъее.

                                        
                                                    (Хадусеб букIине буго)

Исана 90 сон тIубала ЦIумада район гIуцIаралдаса
МухIамад Шамсудинов

Ильяс Вакилов

   Эркенаб гугари

Наследники могут получить накоплен­
ную пенсию умершего члена семьи. В случае, 
если смерть застрахованного лица наступила 
до назначения ему накопительной пенсии, 
средства пенсионных накоплений, учтен­
ные в специальной части индивидуального 
лицевого счета или на пенсионном счете на­
копительной пенсии застрахованного лица, 
выплачиваются правопреемникам умершего 
застрахованного лица (ч. 6 ст. 7 Федерального 

закона от 28.12.2013 № 424-ФЗ «О накопительной пенсии»). 
Порядок выплаты Пенсионным фондом Российской Федерации пра­

вопреемникам таких пенсионных накоплений  утвержден Постановлени­
ем Правительства РФ от 30.07.2014 № 711. Правопреемники по закону (в 
первую очередь это дети, в том числе усыновленные, супруга (супруг) и 
родители (усыновители), во вторую очередь - братья, сестры, дедушки, 
бабушки и внуки) в течение полугода со дня смерти застрахованного лица 
могут обратиться в любой территориальный орган Пенсионного фонда РФ 
с заявлением о выплате средств пенсионных накоплений. К заявлению не­
обходимо приложить документы, подтверждающие право наследования:  
документ, удостоверяющий личность; документ, подтверждающий род­
ственные отношения; решение суда о восстановлении срока для обраще­
ния (для правопреемников, пропустивших срок);  свидетельство о смерти 
застрахованного лица (при наличии); СНИЛС умершего лица. Срок рас­
смотрения таких обращений - не позднее последнего рабочего дня месяца, 
следующего за месяцем, в котором истек срок, установленный для обра­
щения правопреемников с заявлениями о выплате средств пенсионных на­
коплений. 

Если же срок обращения с заявлением пропущен, то он может быть 
восстановлен в судебном порядке. Также предусмотрен возврат остатка 
средств материнского капитала, направленных на формирование накопи­
тельной пенсии, и результата их инвестирования, не выплаченный умер­
шему застрахованному лицу в виде срочной пенсионной выплаты. Ука­
занные денежные средства могут быть перечислены отцу (усыновителю) 
ребенка, в связи с рождением (усыновлением) которого у застрахованного 
лица возникло право на получение материнского капитала, либо ребенку, 
не достигшему совершеннолетия либо обучающемуся по очной форме об­
учения, но не дольше чем до достижения им возраста 23 лет.

Наследование пенсии умершего члена семьи

Араб анкьалъ Каспийск шагьаралда тIобитIана эркенаб гугариялъул 
рахъалъ  Дагъистаналъул чемпионат. ЛъикIал хIасилал  рихьизаруна 
гьенир нилъер районалъул гугарухъабаз.  

Дагъистаналъул чемпионасул цIаралъе мустахIикълъана  86 кг. 
цIайиялда Агъвалиса  ГIабдулмуслим Тимирбулатов  ва 125 кг. цIайиялда 
Гьадириса МухIамад МухIамадов. 

ГIарцулал медалазе мустахIикълъана 61 кг. цIайиялда Эчедиса 
СалихI Мурадов, 79 кг. цIайиялда Силдиса МухIамад МутIалимов ва 92 кг. 
цIайиялда Гьигьалъа Шамсудин  БулатгIалиев. 

Мазгарул медалал росана 57 кг. цIайиялда ТIисси-Ахикьа ГIабдула 
МухIамадовас ва 74 кг. цIайиялда Гьигьалъа Муслим Шамсудиновас. 

Гьел киналго  гIахьаллъизе руго Северияб Кавказалъул федералияб 
округалъул чемпионаталда. Гьединго гьенив  гIахьаллъизе  вуго    
Гьигьалъ росулъа кIиго гугарухъан - Саид Каримудинов (65кг.) ва Аслудин 
МухIамадов (79 кг.) .   

                                                   * *  * 

Зайнудин чемпионлъун вахъана
17-19 февралалда Нальчикалда тIоритIана тIоцебесеб бакIалъе 

гIоло гIолилазда гьоркьоб эркенаб гугариялъул рахъалъ Северияб 
Кавказалъул федералияб округалъул къецал.

Гьениб 79 кг. цIайиялда чемпионлъун вахъана нилъер 
районалъул  спортшколалда ругьун гьавулев вукIарав Хъвайниса 
Зайнудин ГIабдуразакъов.

КIиабилеб бакI щвана 92 кг. цIайиялда Гъоркьхъварщиниса Ра­
мазан Имамурзаевасе, лъабабилеб бакI-125 кг. цIайиялда Гьадириса 
Сайпудин МухIамадовасе. Сайпудин ккола Каспийскиялда 
тIобитIараб Дагъистаналъул чемпионаталда 125 кг. цIайиялда 
тIоцебесеб бакI ккурав МухIамад МухIамадовасул гьитIинав вац.

                                                         
                                                      ТIалхIат ГIабдулбасиров        

Дагъистаналъул  чемпионат

(тыс. руб.)
№ Наименование    сумма

п/п показателей 2019
  2 3
  Собсвенные доходы:  

1 Налог на дох. физ. лиц 2,2
2 Налог на имущества 18,3
3 Земельный налог 45,4
4 Сельхоз налог 0,3

5 Прочие налоговые доходы 1,7

  Итого собственные доходы 67,9

  Трансферты  

1 Объем дотаций  1339,0

2 Дотация на частич.компенсацию 5,9

3 Субвен.регист.актов ЗАГСа 3,2
4 Субвен. ВУС 83,0
  Итого 1431,1
  Всего доходов 1499,0
     
  Расходы:  
1 Аппарат 1022,5
  в т.ч. зарплата 608,1

2 Проведение выборов  
3 Резервный фонд  
4 ЗАГС 3,2
5 ВУС 83,0
  в т.ч. зарплата 63,8
6 ЖКХ 105,0
7 Молодёжная политика 0,0
8 Культура 275,3
  в т.ч. зарплата 133,0
9 ФК и спорт 10,0
  Всего расходов 1499,0
  в т.ч. зарплата 804,9

 15-17 февралалда  Астраханалда тIобитIана 18 сонил ригьалде 
рахинчIел гIолилазда гьоркьоб эркенаб гугариялъул рахъалъ 
тIолгороссиялъул турнир.

 Гьениб гIахьаллъи гьабуна  нилъер  районалъул лъималазулгун 
гIолилазул  спортивияб школалда куцалев лъабго гугарухъанас. 
Гьев лъабасго гьенир  рихьизаруна лъикIал хIасилалги. 

 55 кг. ва 65 кг.   цIайиязда ургуялда рахъарал МухIамад 
ГIубайдулаевасе  ва МухIамад  ХIусеновасе щвана  тIоцересел 
бакIал. Гьел рахъана турниралъул  чемпионаллъун. 51 кг. 
цIайиялда  гугарулев вукIарав ГIабдурахIманов МухIамадие щвана  
лъабабилеб бакI.

                                                                        Шамил Сажидов

Хасавюрт районалъул 
Октябрьское росдал мажги­
талдаса тIагIун буго наслабаз 
ирсалъе  наслабазухъе кьун  
ЦIумада районалъул Инхокъва­
риса Гьусарихъе ва Гирайихъе 
щвезегIан бачIараб Къуръан. 
КIинусго соналдасаги цебе 
квералъ хъвараб Къуръаналъул 
цIайи анцIго килограммалда­
саги тIаде бахараб букIана ва 
роценалъги кIудияб букIана. 
ТIогьилаб бархаталъ берцинго 
къачIараб Къуръан кIудиязул 
васияталда рекъон  мунпагIат 
босизе ва цIунизе  кьолаан 
гIагараб росдал мажгиталде. 
Амма лъабабилеб сон тIубалеб 
буго Аллагьасул рокъоса гьеб 
квералъ хъвараб къимат тIокIаб 
Къуръан тIагIаралдаса. Нижеца 
гьеб балагьулеб букIинчIо бо­
сарав чияс, мунпагIатги босун,  
тIад буссинабилилан. РакIалъги 
кинго биччалеб гьечIо гьеб 
бикъанин абулеб пикру, нижго­
ги хIинкъулел руго мунагь тIаде 
босизе. 

РакI-ракIалъулаб гьари буго 
гьеб Къуръаналъул хIакъалъулъ 
щибниги лъалев чияс гьелъул 
баян нижехъе щвезабеян ва гьеб 
цIехезе кумек гьабеян.

Хириял диналъул вацал, 
божи ва хьул буго нужеца гьеб 
Къуръан Октябрьское рос­
дал мажгиталде яги гьелъул 
бетIергьан-ирсилав Хасавюрт 
районалъул Октябрьское ро­
сулъ гIумру гьабун вугев 
МухIамадов Гьусарихъе щвеза­
билин.

Къуръан 
тIадбуссинабе

Тохтурасул малъа-хъваял

Лъималазул гъанкъул хIалцен (коклюш) - 
ккола рахунел унтабазул цояб. Гьелъ унтула хасго 
щуго сониде рахинчIел лъимал. ХIухьел цIалел 
нухаздасан инфекция ккола бидулъе ва тIолабго 
чорхолъ тIибитIула. Лъималазул  аппетит хола, 
чорхол къуват тIагIуна, свакаялъул гIаламат бак­
кула, хадубккун байбихьула ухIуди, мегIерччин, 
хасго къасиялде чорхол цIа- кан бахин. 

УхIуди букIуна захIматаб, лъимер кьижи­
зе толареб, ургьиб бакI унтизабулеб. Лъимер 
бецIхъахIиллъизе бегьула, цIакъго захIмат унта­
ни, черхалда сири бала, лагIула. Гьединаб ухIуди 
халатбахъуна к1иго анкьидаса байбихьун лъабго 
моцIиде щвезегIан ва баккула гьуърузул пневмо­
ния, гьединлъидал эбел-инсуца жиндир заманал­
да кIвар кьезе ккола лъималазул халатбахъараб 
ухIудиялде. Жиндир заманалда кьурал анализа­
зул хIасилаздалъун кIола коклюш тIатинабизе ва 
хIажатал дараби хIалтIизаризе. 

Лъимал сах гьарулаго хIажатаб буго, къой­
илаб режим  цIуни ва унтаразда хадуб лъикIаб 
хъулухъ гьаби. ЛъагIел бачIел лъимал больница­

ялда регун, сах 
гьаризе ккола. 
ЧIахIиял лъима­
лазе бацIцIадаб 
гьаваялда къой­
ил тира-свери 
пайдаяб букIуна 
ва жанир гIумру 
гьабулеб рукъ 
къойида жа­
ниб чанцIулго 
бацIцIадаб гьава 
жанибе биччан бацIцIад гьабизе ккола. 

Квен букIине ккола каллориял цIикIкIараб, 
витаминаздалъун бечедаб, лагIи бачIинабулареб. 
Гьединго гьаризе лъикIал руго уколалги. 

Жиндир заманалда АКДС вакцинация 
тIобитIани, лъимал дагь унтилаан, гьелъулги 
жиб-жиб болжал букIуна. Кинабго сах гьари 
тIобитIизе ккола тохтургун данбан.

        Мадина МухIамадова, тохтур-педиатр

Гъанкъул хIалцен

Астраханалдаги лъикI гугарана


